
SAK:  Forvaltningsplan for store rovdyr i region 6 
 
 

Innspel til arbeidsmøte i rovviltnemnda og sekretariatet 18. -19. januar 2017 om revidering av 
forvaltningsplan for store rovdyr og samordningsoppdraget knytt til den sørvestlege 
jervebestanden.  
 
Førebels tilråding av soneringsalternativ for jerv og gaupe. 
 
Jerv (prioritert rekkjefølgje) 
Fylkesmannen i Møre og Romsdal meiner at dagens jervesone er for lita til å kunne nå målet i 
forvaltningsplanen om tre årlege ynglingar, og gjer det vanskeleg å få til ei god forvaltning, både med tanke på 
overleving av jervebestanden og forebyggande tiltak for beitenæringa. Fylkesmannen rår primært til at 
jervebestanden blir forvalta som ein bestand i sine naturlege leveområde i fjellet uavhengig av administrative 
grenser (fylkesgrenser/rovviltregion). 
 
Alternativ 1: Felles forvaltningssone med Oppland fylke  

a) Yngleområdet for jerv i Møre og Romsdal blir innskrenka i øvre Sunndal slik at dei utvalde 
kulturlandskapa (UKL) med tilliggande seterdalar blir tatt ut av yngleområdet. 
 

 
 
Fordelar: jervebestanden i Snøhetta og Reinheimen blir forvalta likt i sitt naturlege utbreiingsområde, 
dvs. lik juridisk status på tvers av fylkesgrensa mot Oppland. Dette gir fleksisbilitet i høve å oppnå 
bestandsmålet for jerv i Møre og Romsdal. Ved å ta ut fjellgardane med kringliggande fjellbeite i delar 
av Sunndalsfjella, blir beitenæringa prioritert i eit nasjonalt viktig kulturlandskap (UKL) som er 
avhengig av beitedyr. Gir større mogelegheit for lisensfelling og skadefelling av jerv i dette området 
enn i dag. 
 
Ulemper: Området som blir tatt ut av yngleområdet for jerv, blir ikkje prioritert for bruk av FKT-midlar 
til tidleg sanking og andre tiltak. Tidleg nedsanking er eit effektivt tiltak for å redusere talet på 
jerveskader. Den nye avgrensinga gir ikkje ei god arrondering av jervesona når ein ser på økosystemet 
og leveområdet til jerven, men avgrensinga er ikkje dårlegare arrondert enn dagens avgrensing der 
delar av Oppdal er utanfor. 

b) Yngleområdet for jerv blir utvida til å omfatte den delen av Oppdal kommune som ligg i 
Dovrefjellområdet 
 

 
 
Fordelar: Økosystemtilpassing der jervebestanden på Dovre blir forvalta likt i sitt naturlege 
utbreiingsområde, dvs. lik juridisk status på tvers av kommune- og fylkesgrenser. 
 
Ulemper: Beitenæringa må tilpasse seg forekomsten av jerv. 

 
Alternativ 2: Hovudtyngda av det regionale bestandsmålet for jerv skal oppnåast i Trøndelag 

a) Ingen mål om yngling av jerv i Møre og Romsdal 
 
Fordelar: kan redusere tapet av sau til jerv vesentleg. 
 
Ulemper: det vil alltid vere jerv i dei indre fjellområda i Møre og Romsdal, og tap av beitedyr må 
påreknast. Møre og Romsdal vil ikkje bli prioritert å bli tildelt FKT-midlar, og tilskot til tidleg sanking og 
utvida tilsyn mm kan bli vesentleg redusert. 
 

b) Redusert fylkesvis mål om ynglande jerv for Møre og Romsdal (1-2 årlege ynglingar). Yngleområdet for 
jerv i Møre og Romsdal blir innskrenka i øvre Sunndal slik at dei utvalde kulturlandskapa (UKL) med 
tilliggande seterdalar blir tatt ut av yngleområdet. 
 
Fordelar: større moglegeheit for å nå bestandsmålet for Møre og Romsdal enn i dag. Dette kan opne 
for meir lisensfelling og bruk av skadefelling, og ein mulig reduksjon i tapet av sau til jerv. 
 
Ulemper: Området som blir tatt ut av yngleområdet for jerv, blir ikkje prioritert for bruk av FKT-midlar 
til tidleg sanking og andre tiltak. Dette kan auke talet på jerveskader i området. 

 
Alternativ 3: Dagens ynglemål med endringar av jervesona 

a) Yngleområdet for jerv i Møre og Romsdal blir innskrenka i øvre Sunndal slik at dei utvalde 
kulturlandskapa (UKL) med tilliggande seterdalar blir tatt ut av yngleområdet. 
 
Fordelar: Ved å ta ut fjellgardane med kringliggande fjellbeite i delar av Sunndalsfjella, blir 
beitenæringa prioritert i eit nasjonalt viktig kulturlandskap (UKL) som er avhengig av beitedyr. Gir 
større mogelegheit for lisensfelling og skadefelling av jerv i dette området enn i dag. 
 
Ulemper: Vanskeleggjer målsetjinga om tre årlege ynglingar av jerv, dåd forvaltningssona blir mindre. 
Dette aukar presset på dei andre beiteområda i yngelområdet for jerv i fylket. Konfliktnivået vil kunne 
auke. 

b) Yngleområdet for jerv blir utvida til å omfatte den delen av Oppdal kommune som ligg i 
Dovrefjellområdet 
 
Fordelar: Økosystemtilpassing der jervebestanden på Dovre blir forvalta likt i sitt naturlege 
utbreiingsområde, dvs. lik juridisk status på tvers av kommune- og fylkesgrenser. 
 
Ulemper: Beitenæringa må tilpasse seg forekomsten av jerv. 

 
 
Gaupe 
Fylkesmannen tilrår primært dagens sonering og yngelmål, som fungerar godt. Dersom ein går bort frå 
soneforvaltning, slik Miljødirektoratet foreslår, så vil vi anta at kvotejaktsområda vil likne, eller vere 
samanfallande, med dagens sone.  
 
Fylkesmannen ynskjer, uavhenging av forvaltningsmodell, at det som i dag skal vere mogeleg å opne for 
kvotefri jakt i fylket sør for Tingvollfjorden/Sunndalsfjorden. 
 
 
 
Astrid Buset, miljøvernavdelinga 
Marianne Aas Halse, landbruksavdelinga 


